
Pou Piblikasyon Imedyat: 26 desanm 2012 

GOUVÈNÈ CUOMO AKTIVE SANT OPERASYON IJANS NAN MOMAN TANPÈT NÈJ AP FRAPE ETA NEW 

YORK 

 

Jodi a, Gouvènè Cuomo te anonse l ap aktive Sant Operasyon Ijans (EOC) Eta a 6:00 PM pou kontwole 

tanpèt la ak nenpòt bezwen pou ijans. Reprezantan ajans eta a la pou kowòdone efò pou bay repons 

pou tanpèt la, tankou Lapolis Eta a, Depatman Transpò, Thruway Authority, Biwo Prevansyon ak 

Kontwòl Ensandi, Divizyon Afè Militè ak Naval, Depatman Pwoteksyon Anviwònman, ak Depatman 

Sante.  

 

Apati mèkredi apremidi epi jiska jedi apremidi, yon tanpèt livè pral pote anpil nèj k glas nan anpil kote 

nan eta a. Nouyòkè yo ta dwe kontwole kondisyon tan, toujou koute estasyon radyo lokal ak gade 

estasyon televizyon lokal yo oswa radyo metewolojik NOAA pou yo jwenn dènye enfòmasyon, pou yo 

planifye aktivite yo selon enfòmasyon yo, epitou pou yo pran anpil prekosyon sitou pandan y ap kondi.  

 

Gouvènè Cuomo di konsa, “Tan livè a rive pou anpil kote nan eta a, kidonk kòm yon prekosyon, nou 

louvri sant operasyon ijans lan pou kowòdone efò yo avèk tout resous eta a ak resous lokal yo. Mwen 

ankouraje Nouyòkè yo tou pou yo siveye bilten jounal lokal yo deprè pou yo jwenn dènye enfòmasyon 

sou tan a, epitou pou yo ajiste plan yo pou sa. Tout vwayaj ki pa enpòtan ta dwe evite pandan ak apre 

tanpèt la paske wout yo ap gen glas avèk kondisyon tanpèt nèj la nan kèk kote.”  

 

Maten an, Sekretè pou Gouvènè Larry Schwartz te voye yon lèt ba Direktè Jeneral sèvis piblik yo ki opere 

nan Eta New York pou fè yo konnen y ap gen pou pran responsablite yo pou pèfòmans yo pandan ak 

apre tanpèt sa a si yo pa satisfè obligasyon yo pou Nouyòkè yo.  

 

Mesye Schwartz te voye ba sèvis piblik yo endike anba la a: 

 

26 desanm 2012 

 

Mesye Kevin Burke, Direktè Jeneral 

Consolidated Edison Co. of New York, Inc. 

4 Irving Place 

New York, NY  10003-3598  

Mesye William Longhi, Prezidan ak Direktè Jeneral 

Orange and Rockland Utilities, Inc. 

One Blue Hill Plaza 

Pearl River, NY 10965  

 

Mesye James Laurito, Prezidan ak Direktè Jeneral 

Central Hudson Gas & Electric Corp. 

284 South Avenue 

Poughkeepsie, NY 12601 

 

Mesye Mark S. Lynch, Prezidan 

Rochester Gas & Electric Corp. & New York State Electric & Gas Corp. 

89 East Avenue 

Rochester, NY 14649  

 

Mesye Ken Daly, Direktè Jeneral 

National Grid – NY 

One Metro Tech Center 

Brooklyn, NY 11201  

 

Mesye Thomas B. King, Prezidan 

National Grid, USA 

201 Jones Road – 5th Fl. 

Waltham, MA 02451-1120 

 

Mesye Michael Taunton, Direktè Jeneral Pwovizwa 

CC: Larry Waldman, Prezidan 

Long Island Power Authority 

333 Earle Ovington Blvd., Suite 403 

Uniondale, NY 11553  

 

Chè Mesye: 

 

Sèvis Nasyonal Metewoloji prevwa anpil nèj, lapli glas, ak/oswa gwo van toupatou nan pifò rejyon Eta 

New York, k ap kòmanse jodi a, epi k ap kontinye nan jedi.  

 

Sèvis piblik ki gen lisans pou opere nan New York gen yon responsablite pou kontribiyab yo epi pou 

piblik la prepare pou evènman metewolojik yo prevwa. Eta New York ap fè konpayi ou pran 

responsablite li pou pèfòmans li.  

Mwen vle asire ou pran tout mezi ki nesesè pou redui posiblite blakawout ki kapab genyen akòz tanpèt 

sa a, epi pou prepare pou nenpòt blakawout ki genyen avèk yon bon plan kominikasyon ak reparasyon. 

 

Pou fè sa, tanpri bay yon repons pou lèt sa a nan sèvis lapòs anvan jou ouvrab jodi a fini pou idantifye 

tout sa ki frajil nan teritwa sèvis ou, epi pou detaye etap ou fè pou prepare pou tanpèt k ap vini an, 

tankou men pa sèlman, nivo ekip yo, lojistik pou pèmèt youn ede lòt, ak kominikasyon avèk enfrastrikti 

enpòtan ak kliyan defavorize yo. Answit, tanpri voye enfòmasyon kontak ban mwen pou anplwaye 

operasyon prensipal ou pou evènman sa a.  

 

Ak tout kè mwen, 

 

Larry Schwartz 

Sekretè Gouvènè a 

 

 

Yo prevwa tanpèt sa a ap dire 24 a 36 èdtan, pètèt pi lontan nan sèten zòn eta a.  

 

Eta a fè etap sa yo pou asire preparasyon:  

 

Enèji 

 

Komisyon Sèvis Piblik 

• Prezidan PSC, Garry Brown, te pran kontak avèk Direktè Jeneral tout gwo sèvis piblik yo pou 

konfime efò pou prepare pou tanpèt la. 

Sèvis piblik ki bay kouran elektrik, gaz, vapè ak telekominikasyon yo ap:  

• Mete anplas plan yo pou ijans. 

• Sèvis piblik ki bay kouran elektrik yo patisipe nan apèl pou youn ede lòt pou jwenn ekip deyò 

• Yo estoke zòn etap yo pou sipòte efò reparasyon. 

• LIPA ak National Grid gen 110 teknisyen liy ak 135 aparèy pou koupye pyebwa ki pare pou 

deplwaman, epi y ap kowòdone efò avèk òganizasyon jesyon ijans eta a, Vil New York, konte ak 

lokal. 

 

New York Power Authority  

• Yo mete anplas tout resous ki nesesè (anplwaye, ekipman, veyikil, elatriye) pou bon jan 

operasyon efikas oswa yo disponib. 

• NYPA ap kowòdone avèk Ajans Eta ak Ajans Lokal yo pou Jesyon Ijans jan sa nesesè.  

• Rejyon Nò New York:  

o Flòt la gen ekipman nèj ki nan sèvis epi ki pare.  

• Rejyon Central New York:  

o Veyikil chas-nèj ak machin pou retire nèj ki gen konbistib epi ki prepare davans 

mèkredi.  

o Si li nesesè, ekip liy lan ap prepare pou depèch.   

o Dèlko pou ijans yo gen gaz epi yo pare.  

• Rejyon Sidès New York:  

o Preparasyon pou tanpèt la se te sijè yon tele-konferans maten an avèk tout sant Ti Izin 

Enèji Pwòp. 

o Livrezon pèl nèj ak sèl-jèm te fèt, epi yo estoke.  

• Rejyon Lwès New York  

o Ekipman pou ranmase nèj nan sèvis epi yo pare. 

o Anplwaye, chas-nèj ak pèl pou ranmase nèj, te planifye sou baz previzyon metewolojik 

jan sa se pratik operasyon nòmal. 

 

 

Sekirite Piblik 

 

Divizyon Sekirite Teritwa ak Sèvis pou Ijans  

• Gen repons pou aktivasyon EOC eta a 6 PM epi kontinyasyon san pran souf jouk lè tanpèt la 

fini ak enpak yo. 

• EOC nan Albany ap gen Lapolis Eta New York, OFPC, DOT, Thruway Authority, PSC aswè a epi y 

ap ajoute branch sèvis imen, DOH, DOCCS, DEC ak lòt ajans demen a 6 AM. 

• Anplwaye DHSES ap nan Nassau, Suffolk ak NYC EOC, tankou Breezy Point.  

• Preparasyon yon sant kowòdinasyon rejyonal nan Mid-Hudson Valley nan biwo rejyonal DHSES  

• Yo te deplwaye kat (4) veyikil gwo aks avèk ekip DOT nan egzekisyon DHSES, tankou LI ak Vil 

New York.  

• Anplwaye DHSES ap gen anplwaye nan sant LIPA ak ConEd tou. 

 

Lapolis Eta New York:  

• Tout kantite Ajan Lapolis Eta ak Sipèvizè nan peryòd travay 1(7 AM-7 PM) ak 2 (7 PM-7 AM) 

mèkredi ak jedi. 

• Apeprè 80 veyikil 4 wou disponib toupatou nan Eta a.  

• Ofisye ki pa nan Komisyon Jesyon Ijans (NCO) ak Ofisye ki nan Komisyon Zòn ap kowòdone 

avèk sant Operasyon Ijans Konte lokal la jan sa nesesè.  

• Y ap deplwaye 5 chas-nèj ak 8 ATV jan sa nesesè. 

• Y ap itilize Anplwaye Inite Aplikasyon Veyikil Komèsyal (CVEU) ak anplwaye Jesyon Ensidan 

Sikilasyon (TIM) pou ogmante kouvèti patwouy nòmal. 

DEC  

• Depatman Pwoteksyon Anviwònman ap pare pou deplwaye ajan forestye ak anplwaye lapolis 

jan li nesesè nan teritwa sèvis yo chak. Ansanm, inite sa yo ap antreteni apeprè 70 chas-nèj ak 

40 Veyikil Tou-Teren yo kapab itilize pou ede nan ijans tanpèt livè a. Ekipman yo gen gaz epi yo 

pare pou ale. 

• Ajan Forestye DEC yo ak ofisye Pwoteksyon Anviwònman nan travay epi yo pare pou bay èd 

jan li nesesè.  

• Ajan Forestye ak Ofisye Pwoteksyon Anviwònman ekipe avèk kamyon pikòp 4 wou ki gen 

radyo kominikasyon mobil yo kapab mobilize jan li nesesè.  

• 100 ECO ap travay demen, ansanm avèk 22 Sipèvizè.  

• 42 Ajan Forestye ap travay demen epi lòt anplwaye disponib jan li nesesè. 

 

Sèvis Transpò 

 

MTA 

 

Tout inite MTA yo ap kontwole devlopman tanpèt la depi dènye semèn nan epi yo aktive plan ijans 

metewolojik pandan tanpèt la ap devlope. 

 

Tout inite yo konfime anplwaye nesesè ap disponib pandan tout peryòd ki prevwa pou tanpèt la pou 

antretyen ak repons pou domaj oswa kondisyon k ap devlope. Answit:  

• Sèvis Transpò Vil New York  

o nan previzyon lamare wo, yo prepare tren twa (3) ponp li ak yon tren travay ki gen 

ponp pòtatif pou reponn nan inondasyon posib nan zòn ki frajil yo. 

o Sèvis tren nimewo 3 ap rive poutèt sa nan 137
th

 Street ak Broadway pou prevwa miray 

dlo kanpe pou anpeche inondasyon nan zòn toupre yo. 

o MTA pran mezi nòmal pou fè tout kliyan yo konnen devlopman kondisyon yo ak 

chanjman nan sèvis la. Pasaje yo ta dwe konsilte “kondisyon sèvis” la nan 

www.mta.info.  

o Depatman Transpò Tren yo gen flòt pou batay kont nèj ak ekipman pou retire glas ki 

prepare pou kenbe ray yo, egiyaj yo ak twazyèm ray yo san nèj ak glas.  Flòt la gen ladan 

souflez ki gen sipè enèji, machin pou retire nèj ak vwati pou retire glas pou deplwaman 

imedyat. 

o Sistèm tren an gen yon distans 220 mil ray deyò, epi yo depeche ekipman pou deplase 

nèj nan zòn ki frajil sitou nan nèj ak presipitasyon nèj, ak pyebwa ak branch pyebwa ki 

tonbe, poutèt sa y ap deplwaye ekip avèk goyin elektrik, epitou yo disponib.  

• Pon ak Tinèl yo  

o Gen yon flòt prèske 100 veyikil pou batay kont nèj ak glas ki pare. 

o prepare pou modere sikilasyon machin oswa pou fèmen pon yo selon van an oswa 

kondisyon presipitasyon an ak nesesite pou retire nèj ak glas. 

o Yo ka fèmen Pon yo nan kèk oswa nan tout sikilasyon an lè gwo van yo depase 40 mph 

oswa lè gwo rafal van yo ap soufle. 

o Ekipman pou Pon ak Tinèl gen ladan kamyon antretyen regilye ki kapab konvèti an 

chas-nèj ak konvwayè ak veyikil ki kapab fè konnen tanperati atè ak danje glas sou wout 

la, ak detektè wout ki anfonse ak lòt teknoloji pou swiv van, presipitasyon ak kondisyon 

tanperati a. 

• Chemennfè Long Island ak Chemennfè Metro North  

o Pare avèk anpil milye anplwaye ki vijilan pou travay ijans depi nan operasyon anvan 

tanpèt la pou rive nan fouye twou, pou jere domaj tanpèt la lakòz, epi pou repare sèvis la. 

o LIRR ap deplwaye nouvo ekipman nèj ki fèk parèt la, Nordco Snow Fighter, yon chas-nèj 

nan ray ki gen zèl 16 pye pou retire nèj, ansanm avèk pi piti ekipman pou ranmase nèj. 

o LIRR prepare pou kenbe sal-datant estasyon an louvri toutan si li nesesè pou bay abri 

pou kliyan yo. 

o Y ap mete lòt ekip nan pozisyon pou netwaye platfòm ak eskalye nèj ak glas avèk 

ekipman manyèl konvansyonèl. 

o Metro North ak LIRR prepare flòt vwati nèj, pou netwaye liy fren alè pou anpeche glas, 

sipò pòt pou retire glas, ak siyal adaptasyon, soulye twazyèm ray ak lòt ekipman pou pa 

kite nèj anpile. 

o Metro North te achte lòt ekipman pou batay kont nèj pa twò lontan tankou 

vantilasyon lè pou netwaye egiyaj ki nan lakou ak twazyèm ray yo. 

o Yo depeche ekipman pou batay kont nèj nan tout estasyon MNR yo, epi yo mete kèk 

ekip nan pozisyon pou netwaye ak antreteni estasyon yo. 

o Avèk prediksyon pi gwo akimilasyon nèj nan zòn sèvis li a, MNR deja depeche ekip ki 

gen goyin elektrik pou retire pyebwa ki tonbe sou ray yo byen vit. 

 

Depatman Transpò  

• Depatman Transpò Eta New York mobilize ekip ak ekipman li a nèt, epi li prepare pou tanpèt k 

ap vini an. 

• Answit, Sant Kowòdinasyon Enfòmasyon Transpò Eta ki nan NYSDOT ap fonksyone, epi li pare 

pou jere repons pou tanpèt la. Sant Jesyon Transpò NYSDOT gen anplwaye pou kontwole 

kondisyon yo, epi l ap kowòdone avèk premye sekouris yo pou jere aksidan yo ak lòt ensidan yo. 

• NYSDOT gen 1.346 chas-nèj, 300 chajè ak 35 souflez-nèj pou retire nèj ak glas nan wout yo, epi 

y ap deplwaye pandan tout tanpèt la. 

• NYSDOT gen yon total 3.815 manm ekip ki pare pou netwaye wout yo toupatou nan eta a; 

1.746 operatè ap travay nan chak peryòd travay 12 èdtan. NYSDOT ap genyen 100 mekanisyen 

ki disponib tou pou chak peryòd travay. 

• Granj sèl NYSDOT plen, epi gen yon gwo kantite sèl ki la pou jere kondisyon yo prevwa yo. 

NYSDOT gen yon total 433.886 tòn sèl ki disponib nan eta a. 

• NYSDOT te fè ekip siplemantè sòti nan Long Island pou ale nan Hudson Valley pou bay èd avèk 

tanpèt la. 

 

Thruway Authority  

• Yo trete wout la davans nan nò Interchange 15 jiska Canajoharie. Sid Interchange 15, 

previzyon an dwe kòmanse kòm lapli, kidonk tretman davans pa efikas. Rezidi sèl West of 

Canajoharie ki ase ap rete sou asfalt la nan ti nèj nan plizyè jou pase yo yon fason pou yo pa 

bezwen fè tretman anplis davans. 

• Yo prepare tout ekipman yo pou tanpèt la, tankou 96 chas-nèj 7 tòn, 52 chajè devan-dèyè, 3 

gwo souflez-nèj ki monte sou kamyon, ak 1 souflez ki monte sou chajè devan-dèyè. 

• 117.792 tòn sèl disponib. 

• Apeprè 600 anplwaye antretyen ki devwe pou operasyon ranmasaj nèj ak glas. 

• Tout 21 Seksyon Antretyen Otowout yo ap gen anplwaye k ap travay san pran souf pandan 

dire tanpèt la. 

• Thruway ap bay anplwaye pou sipòte aktivasyon Biwo Jesyon Ijans Eta a. 

• Sant Operasyon Ijans Thruway ap aktive a 4 PM nan dat 26 desanm 2012. 

• Sant Operasyon Thruway ap gen anplwaye siplemantè pou jere ogmantasyon volim apèl akòz 

gwo evènman metewolojik yo. 

 

Port Authority of New York ak New Jersey  

• Ap deplwaye anplwaye siplemantè nan tout enstalasyon li yo, epi ekip ajans lan ap travay san 

pran souf nan peryòd travay 12 èdtan. 

• Ap anplwaye gwo sak sab nan antre PATH yo tankou Hoboken, toupatou nan sant WTC ak nan 

ayewopò nou yo pou bay pwoteksyon kont onn tanpèt posib yo. 

• Yo te ajoute lòt ponp nan estasyon PATH yo, chantye World Trade Centera ak nan ayewopò 

nou yo. 

• Ponp ak dèlko anplas, epi yo operasyonèl nan Tinèl Holland ak Licoln. 

• Port Authority pare pou deplwaye vàn nan estasyon Hoboken ak Exchange Place PATH epi pou 

pote otoray nan tè ki pi wo. 

• Ayewopò yo, pon yo, tinèl yo ak PATH gen biwo metewoloji pou sezon livè kote anplwaye yo 

analize bilten metewolojik yo, epitou yo deplwaye anplwaye ak ekipman. 

• Lè tanpèt la ap pwoche, Port Authority mande tout pasaje avyon pou yo kontakte konpayi 



Haitian Creole 

ayeryen yo sou kondisyon vòl yo. Anvan sa, konpayi ayeryen yo te anile vòl yo anvan tanpèt yo 

prevwa a. Ajans lan ankouraje kliyan yo toutbon pou yo pa ale nan ayewopò yo sof si yo sèten 

vòl yo ap fèt. 

• Reprezantan Sèvis Kliyan nan ayewopò Port Authority yo prepare pou operasyon iregilye nan 

fòmasyon serye ak eksperyans pou jere tanpèt anvan yo. Yo kapab bay asistans avèk atik debaz 

(dlo, kouchèt ak lèt an poud bebe) pou nenpòt pasaje ki bloke. Dapre kondisyon kontra 

konsesyon ajans lan, omwen yon vandè manje nan chak tèminal pasaje ki louvri dwe rete louvri 

24 èdtan yon fason pou manje ka disponib nenpòt lè lajounen oswa lannwit. 

 

Sizoka gen yon tanpèt nèj/glas, Port Authority gen dispozisyon li:  

• plis pase 200 pyès ekipman pou nèj ak glas nan ayewopò li yo, tankou aparèy pou fonn nèj ki 

kapab fonn apeprè 500 tòn nèj nan inèdtan, ak chas-nèj ki kapab retire nèj a 40 mph;  

• apeprè 60 pyès ekipman nèj nan pon ak tinèl, tankou 28 kamyon ki ekipe avèk chas-nèj ak 

epandez nan Pon George Washington, pon ki gen plis aktivite nan lemonn;  

• plis pase 2.000 tòn ak plis pase 1.500 tòn sab pou wout ayewopò ak estasyònman machin, plis 

pase 2.000 tòn sèl pou pon ak tinèl;  

• apeprè 300.000 galon likid sibstans chimik anti-jèl nan ayewopò yo, k ap anpeche nèj ak glas 

anvayi pis avyasyon ak wout taksi yo, plis apeprè 1.700 tòn dejivrè solid, k ap kase glas ak nèj ki 

deja nan tè a;  

• tren ki ekipe avèk chas-nèj, tren ki gen ajan likid pou fonn nèj ak yon chas-nèj ki gen “motè 

djèt” pou retire nèj nan chemennfè yo, ak souflez-nèj, chas-nèj ak epandez pou netwaye antre 

estasyon yo, wout ki sèvi 13 estasyon PATH ak plizyè enstalasyon sipò; ak   

• apeprè 1.000 anplwaye ak antreprenè ki gen anpil ane fòmasyon espesyalize ak eksperyans 

pwofesyonèl nan jere move tan livè nan enfrastrikti transpò.  

 

Pou jwenn plis enfòmasyon sou sekirite ak preparasyon tanpèt, ale nan sitwèb www.dhses.ny.gov/oem. 

### 

 

 

W ap jwenn lòt nouvèl nan sit wèb  www.governor.ny.gov 

